
Nú fáast eisini

Talutíðarkkort
BENZIN

DIESEL
KIOSK

-Alt døgnið-

AUTO
311234

Føroya Tele
Kall

Mat-
seðilin

Hósdagin 18. sept:
Minutbúffur

Fríggjadagin 19. sept:
Karponadir

Leygardagin 20. sept:
Oksasteik

Mánadagin 22. sept:
Kjøtfrikadellir

Týsdagin 23. sept:
Høsnarungi

Mikudagin 24. sept:
Roykt medistar-

pylsa

***
Seinnaparts-

TILBOÐ
frá kl. 14.00:

Juniorburgari 22,00
Maxiburgari ella
Búffsandwich 30,00

TÍÐINDASKRIV
frá Havnar Hornorkestri

Leygardagin 20. september
klokkan 16 fer Havnar
Hornorkestur at hava
konsert í høllini á Lærar-
askúlanum í Havn.

Hetta er tann fimta
konsertin í sambandi við, at
Havnar Hornorkestur í ár
verður 100 ár. Sjálvur
føðingardagurin hjá or-
kestrinum var 13. februar,
men jubileumskonsertirnar
byrjaðu longu í fjør heyst,
tá skotska hornorkestrið
Newtongrange Silver Band
vitjaði Havnar Hornor-
kestur, og bæði orkestrini
hildu eina stóra konsert í
Norðurlandahúsinum.

Síðani hevur Havnar
Hornorkestur hildið fleiri
aðrar jubileumskonsertir,
tildømis við vitjan av kenda

trompetspælaranum John
Wallace.

Orkestrið heldur kortini
fram at hátíðarhalda hend-
an runda føðingardagin, og
næsta tiltakið á skránni er
sum sagt konsert á Lærara-
skúlanum nú leygardagin
kl. 16. Eisini til hesa kon-
sertina hevur orkestrið
fingið vitjan uttanlands.
Tað er svenski trompet-
spælarin Anders Nyquist.
Anders hevur verið í Før-
oyum fyrr, tá hann spældi
saman við eini messing-
kvintett, sum eisini Andras
Olsen spældi við í. Anders
fer millum annað at spæla
eina Slaviska Fantasi av
tónaskaldinum Carl Höhne
saman við orkestrinum.
Eisini Andras Olsen, sum
er uppvaksin í Havnar
Hornorkestri og sum hevur
fingið útbúgving bæði í

Danmark og Onglandi, fer
at spæla solo saman við
orkestrinum. Hann fer at
spæla eitt verk av Eric
Cook, sum kallas Bolivar,
og eitt lag hjá Andrew
Lloyd Webber, sum eitur
As If We Never Said Good-
bye.

Skráin annars til kon-
sertina verður sum vant
fjølbroytt. Har verður bæði
lættari og meira seriøsur
tónleikur - tildømis ein
syrpa av Beatles-løgum og
ein suita fyri hornorkestur
av eingilska tónaskaldinum
Malcolm Arnold.

Konsertin verður vænt-
andi ein góðan tíma til
longdar, og hon verður í
Læraraskúlahøllini leygar-
dagin kl. 16.

Konsert við Havnar
Hornorkestri

